
I FARDD





Pinwydd pell yn olaf aur yr hwyr,

Huodledd mud y maen a wybu'r cŷn,

Lôn yn Eifionnydd, hufen y traeth yng Ngŵyr,

Neu fwng y niwl ar benrhyn llwyd yn Llŷn,

Chwerthin plant, llonyddwch beddau ...

Ond pam nad aethost i'r cynadleddau

a dioddef curo o'r gwaed

cyn codi ar dy draed

i gynnig neu i eilio,

codi yn ddi-feth

i gynnig neu i eilio

'd oedd dim gwahaniaeth beth?



Drws agored ac arno fflam

O aelwyd gynnes gyda'r nos,

Llyn dan y lloer, rhyw ffŵl mewn ffos

Yn feddw gorn ...

Ond dyna, pam

na fedret tithau fforddio hwrdd

o is-bwyllgora ar ryw Fwrdd

a cherdded adref â'r gohebydd

gan gofio cofio'r darn o gywydd?



Llwybr yn wyn fel ffrwd drwy'r ffridd,

Dryslyd ddwylo rhyw henwr llwm,

Afonydd dyfroedd, aroglau hen y pridd,

Neu fysedd oer y gwynt hyd gern y cwm ...

Ond pan na ddeuai cân neu gywydd,

anghofiaist yrru i'r papur newydd

bwt o air yn cau dy ddwrn

a haeru bod y peth yn fwrn—

treuliau gwŷr y Cyngor Sir,

